
தமிழகத்தில் தற்போது பருவழை காலம் என்பதால் மழைநீர் பள்ளி வளாகங்களில் தேங்காமல் பார்த்துக்கொள்ள அனைத்து தலைமையாசிரியர்க/ முதல்வர்கள் கேட்டுக்கொள்ளப்படுகிறார்கள். மேலும், கொசுக்கள் உற்பத்தியாகாத வகையில் தண்ணீர் தொட்டிகள் மற்றும் சம்புகள் ஆகியவற்றை தூய்மையாக வைத்துக்கொள்ள நடவடிக்கை மேற்கொள்ளுமாறும் அனைத்துவகை பள்ளி தலைமையாசிரியர்கள்/ முதல்வர்கள் கேட்டுக்கொள்ளப்படுகிறார்கள்.



பள்ளி வாளாகத்தை தூய்மைப்படுத்தும் பணிகளுக்கு முக்கியத்துவமளித்து அனைத்து தூய்மைப்படுத்தும் பணிகளையும் 08.11.2018க்குள் முடித்திடுமாறு கேட்டுக்கொள்ளப்படுகிறார்கள். 



மேலும், ஒவ்வொரு வாரமும் வியாழக்கிழமைகளில் மேற்குறிப்பிட்ட தூய்மைப் பணிகளை மேற்கொள்ளுமாறும் தலைமையாசிரியர்கள்/ முதல்வர்கள் அறிவுறுத்தப்படுகிறார்கள்.

1. தற்போது மழைக்காலமாக இருப்பதால், பள்ளி வளாகத்தில் எந்த இடத்திலும் நீர்தேங்காதவாறும், நீர்த்தேக்கப் பள்ளங்கள் இல்லாதவாறும் நடவடிக்கை எடுக்கப்பட வேண்டும். மேலும், கட்டிடத்தின் மேல் தளத்தில் வெளியேறாமல் தேங்கியிருக்கும் தண்ணீர் மற்றும் உடைந்த பொருட்களில் தேங்கும் தண்ணீர் அகற்றப்பட வேண்டும்.
2. பள்ளி வளாகத்தில் உள்ள குடிநீர் தொட்டி, கழிவு நீர் தொட்டிகள் மற்றும் கிணறுகள் அனைத்தும் திறந்த நிலையில் இல்லாதவாறு அவற்றை மூடி வைக்க உரிய நடவடிக்கை எடுக்கப்பட வேண்டும்.

3. பள்ளிகளில் நடைபெறும் காலை வணக்கக் கூட்டத்தில் தொற்று நோய்கள் மற்றும் டெங்கு காய்ச்சல் குறித்தும் தடுப்பு நடவடிக்கைகள் குறித்தும் மாணவர்களுக்கு தகுந்த அறிவுரைகள் வழங்கவேண்டும். தேங்கி இருக்கும் நல்ல நீரில்தான் டெங்கு கொசுக்கள் உருவாகின்றது என்றும் அக்கொசுக்கள் பகல் நேரத்தில் கடிப்பதால் டெங்கு காய்ச்சல் உருவாகின்றது என்ற விழிப்புணர்வின் மாணவர்களுக்கு ஏற்படுத்த வேண்டும்.

4. கொசுக்கள் மூலம் டெங்கு சிக்கன்குனியா, மலேரியா மற்றும் பிற வைரஸ் காய்ச்சல்கள் பரவுவது குறித்தும், இவற்றிலிருந்து எவ்வாறு தங்களை பாதுகாத்துக்கொள்ள வேண்டும் என்பது குறித்தும் சுகாதார துறை அலுவலர்களைக் கொண்டு விழிப்புணர்வை மாணவ/ மாணவிகளிடம் ஏற்படுத்த வேண்டும்.

5. துப்புரவு பணியாளர்களின் உதவியுடன் பள்ளி வளாகத்தினுள் உள்ள கழிவறைகளை அவ்வப்போது சுத்தம் செய்து பராமரிக்க நடவடிக்கை எடுக்குமாறு அறிவுறுத்தப்பட வேண்டும்.
6. பள்ளி வளாகத்தில் திறந்த நிலையில் கழிவுநீர் கால்வாய்கள் இருப்பின் சுகாதாரத்துறையினை அணுகி குறிப்பிட்ட இடைவெளியில் தவறாமல் கொசு மருந்து தெளிப்பதற்கு உரிய நடவடிக்கை எடுக்கப்பட வேண்டும்.
7. பள்ளி வாளாகங்களில் உபயோகமற்ற பொருட்கள் ஏதேனும் இருப்பின், உதாரணமாக பயனற்ற பிளாஸ்டிக் பொருட்கள், இருசக்கரம்/ நான்கு சக்கர வாகனங்களின் இரப்பர் உருளிகள் (டயர்கள்) இருந்தால் அவற்றில் தேங்கும் தண்ணீர் மூலம் நோய் பரப்பும் கொசுக்கள் உற்பத்தியாவதற்கு வாய்ப்புள்ளதால் அவற்றை அப்புறப்படுத்துவதற்கு உடனடி நடவடிக்கை மேற்கொள்ள தலைமையாசிரியர்கள்/ முதல்வர்கள் கேட்டுக்கொள்ளப்படுகிறார்கள்.

8. பள்ளி வளாகத்தில் கட்டிடப் பணிகளுக்கான நீண்ட நாட்களாக தொட்டிகளில் நீர் தேக்கி வைத்திருந்தால், அதன் மூலமாக நோய்கள் பரப்பும் கொசுக்கள் உற்பத்தி ஆக வாய்ப்புள்ளது. எனவே, அவ்வப்போது தேவையான அளவிற்கு தண்ணீர் தேக்கி பயன்படுத்திவிட்டு அப்பகுதிகளை சுத்தமாக வைத்திருக்கவும் தலைமையாசிரியர்கள்/ முதல்வர்கள் கேட்டுக்கொள்ளப்படுகிறார்கள்.
9. பள்ளி வளாகத்திற்கு அருகாமையில் (வெளிப்பகுதியில்) சிறு பள்ளங்கள், பயன்படுத்தப்படாத கிணறுகள் இருப்பின் அவற்றில் நீர் தேங்குவதன் மூலம் அவற்றிலிருந்து நோய் பரப்பும் கொசுக்கள் உற்பத்தியாக வாய்ப்புள்ளது. எனவே, அவ்விடங்களை பற்றிய விவரங்கள் அருகாமையில் உள்ள சுகாதாரத் துறை அலுவலர்களுக்கு தெரிவித்து அவற்றைச் சுத்தம் செய்ய நடவடிக்கை மேற்கொள்ளுமாறு தலைமையாசிரியர்கள்/ முதல்வர்கள் கேட்டுக்கொள்ளப்படுகிறார்கள்.
10. பள்ளிகளில் மாணவர்களுக்கு சுகாதாரமான குடிநீர் வழங்க நடவடிக்கை எடுப்பதோடு, எப்போதும் சுகாதாரமான குடிநீரையே மாணவர்கள் உபயோகிக்க அறிவுறுத்தப்பட வேண்டும்.

11. பள்ளிகளில் சுகாதாரம் குறித்தும்/ தொற்றுநோய்கள் குறித்தும் பலகைகள் மற்றும் பதாகைகள் வைத்திடுமாறு தலைமையாசிரியர்கள்/ முதல்வர்கள் கேட்டுக்கொள்ளப்படுகிறார்கள்.
12. நோய் தடுப்பு நடவடிக்கை எடுப்பது மட்டுமன்றி நோய்க்கான அறிகுறி தெரிந்தால் அருகில் உள்ள மருத்துவமணைக்கு சென்று உரிய பரிசோதனை செய்துகொள்ள மாணவர்களுக்கு அறிவுறுத்த தலைமையாசிரியர்கள்/ முதல்வர்கள் கேட்டுக்கொள்ளப்படுகிறார்கள்.

முதன்மைக்கல்வி அலுவலர்,

          வேலூர்.

பெறுநர்

அனைத்துவகை பள்ளித் தலைமையாசிரியர்கள்/ முதல்வர்கள்

நகல்

1) அனைத்து மாவட்டக்கல்வி அலுவலர்கள்

2) அனைத்து வட்டாரக்கல்வி அலுவலர்கள்.

